Mittelniederdeutsche Urkunden des ostniederdeutschen Sprachraums
Universitat Rostock, 2025, https://doi.org/10.18453/rosdok id00004746

Transkription von Urkunde HST 1326b
Ort, Datierung: Stralsund, 1326-08-14
Signatur: Stadtarchiv Hansestadt Stralsund, StU 0208 [online]

Inhalt: Ritterschaft zu Rugen: Bindnis

In godes namen amen. Alle den, de desse yegenwordegen scrift sen édder horen den enbede wy riddere
knapen vnde de gantze menheyt des landes to Ruyen dat bevloten is mit déme / solten watere ewegen
heyl an gode. Wi bekennen des vnde betiigent dpenbare in desme ieégenwordegen breue dat wy usic
endraghtliken ver enet vade ver bunden hebben ewegliken mit den / ratmannen oldermannen vnde mit
der gantzen menheyt der stadt tome Stralesunde aldisdane wys dat wi en scolen erstan al éres reghtes
vnde wy en sc6len mit neneme héren dégedinghen edder / nenen heren nogh véremundere keésen ane
ére yawort, rat, vulbort vnde wille vade wy scolen bi en bliven gantzliken t dye vnde to verderve Ok
enscole wy nenerleye degedinghe dégedinghen mit yene-/geme héren édder ton eneme héren kiren et
en si déger mit éreme rade vnde mit éreme willen vnde scolen se vore dégedinghen lik vs in allen
stucken. Vortmer en scole wy érer night afstan / men wy scolen by en ewegliken bliuen in al éren
noden. Vppe dat dat alle desse dinc ganz stéde vnde vast ewegliken werden ghehélden . so hebbe wi
riddere vnde knapen de hirna bescreven sint / den éraftigen liden, den ratmannen vnde den
oldermannen der stat tome Stralessunde vntruwen ghelovet mit sameder hant vnde hebben dessen bref

en dar up gheghéven den wy mit unsen ynghe-/ségelen hebben ghe vestet . Dit si wy, de dar gheléuet
hebben:

her Stoyslaf Borante van Putbuzk , Rickolt vanme Smaghteshagene , Thétze Stanghenbergh , Hinric
mit der Plate , Hinric van déme Bughe / Conrad van déme Bughe , Merten Rodemunt , Willeken mit
der Platen , Johan Bruneswic , G_zslaf S_m , Rolof van Tornouwe , Claws van déme Wolde , Udo ,
Hinric van der Osten , riddere / Borante vnde Thetze van Putbuzke , litteke Slaweke , svarte Slaweke ,
Herman van Vicen , Pritbor Rodemunt , Pritbor van der Lanken , Sulislaf van der Lanken , Thomas
mit der Platen , Henneke van der Ost / Vico van der Ost, Pribe Gaweren , Willeke vnde Tesslaf
Pribensone , Claws Slawenovitz , Frederic Quaaz Henneke Vyritz, Claws Vyritz , Ralic vnde Henneke
, sin broder , Suum , Thideke Suum , Henneke van / déme Kalen , Claws van déme Kalen , éverd van
Péretze , Jacob Zabecitz , Claws Wusseke , Hinric van der Helle , Ludeke Plotze , Bernard Plotze ,
Reyner Grundys , Conrad van déme Bughe , Thetze / Bruneswic , Krakevitz , Tesmer Norman ,
Henneke Norman , Claws Norman , Jacob Bénouwe, Arnold Bonouwe , Peter van Lobbyn , Barnus
Posdevolc , Tesdargh Posdevolk , Tzitsebur , Dargomer , Herman van 6as=/munde , Henneke
Smantevitz , knapen Desse brefis ghe ghéuen vnde ghe scréuen na gédes bort dusent yar drehundert
yar in déme ses vnde tvintegesten yare in déme auende der hemmeluart unser vruwen


https://doi.org/10.18453/rosdok_id00004746
http://FIND.STRALSUND.DE/objekt_start.fau?prj=hst_findbuch_ifaust8&dm=Stadtarchiv&ref=131866

